
 
 

 
 
 

DYDD MERCHER, 19 MAI 2021 
 
 

AT:  HOLL AELODAU’R PWYLLGOR TRWYDDEDU 
 
 
YR WYF DRWY HYN YN EICH GALW I FYNYCHU RHITH 
CYFARFOD O’R PWYLLGOR TRWYDDEDU A GYNHELIR AM 
10.00 YB, DYDD MERCHER, 26AIN MAI, 2021 ER MWYN 
CYFLAWNI’R MATERION A AMLINELLIR AR YR AGENDA 
ATODEDIG. 
 
 

 

Wendy Walters 

PRIF WEITHREDWR 

 

 AILGYLCHWCH OS GWELWCH YN DDA 

 
Swyddog Democrataidd: Martin S. Davies 

Ffôn (Llinell Uniongyrchol): 01267 224059 

E-bost: MSDavies@sirgar.gov.uk 

 

Wendy Walters Prif Weithredwr, Chief Executive, 
Neuadd y Sir, Caerfyrddin. SA31 1JP 
County Hall, Carmarthen. SA31 1JP 

 

 

Pecyn Dogfennau



 

 

 

PWYLLGOR TRWYDDEDU 
14 AELOD 

 

 
 

Y GRŴP PLAID CYMRU – 7 AELOD 
 
1. Y Cynghorydd Mansel Charles  

2.  Y Cynghorydd Dorian Phillips 
3. Y Cynghorydd Tyssul Evans 

4. Y Cynghorydd Ken Howell 
5. Y Cynghorydd  Susan Phillips 

6. Y Cynghorydd Eirwyn Williams 
7. Y Cynghorydd D.E. Williams [Is-Gadeirydd] 

 

 
Y GRŴP LLAFUR – 4 AELOD 
 
1. Y Cynghorydd Suzy Curry 
2. Y Cynghorydd Penny Edwards 

3. Y Cynghorydd Amanda Fox 
4. Y Cynghorydd Andre McPherson 

   
 

Y GRŴP ANNIBYNNOL – 3 AELOD 
 
1. Y Cynghorydd Irfon Jones 
2. Y Cynghorydd Edward Thomas [Cadeirydd] 

3. Y Cynghorydd Jim Jones 
  
 
 

DYLAI AELODAU FOD YN YMWYBODOL NA CHANIATEIR IDDYNT OFYN I AELODAU O 
FEWN EU GRWPIAU EU HUNAIN I’W CYNRYCHIOLI MEWN CYFARFODYDD O’R 

PWYLLGOR YMA 
 



 

 

AGENDA 
 

1. YMDDIHEURIADAU AM ABSENOLDEB.   

2. DATGANIADAU O FUDDIANNAU PERSONOL.   

3. PENODI AELODAU I EISTEDD AR IS-BWYLLGORAU 
TRWYDDEDU 2021-22.  

5 - 8 

4. PENODI CADEIRYDDION YR IS-BWYLLGORAU TRWYDDEDU 
AM FLWYDDYN Y CYNGOR 2021/22.  

 

5. LLOFNODI YN GOFNOD CYWIR COFNODION CYFARFOD Y 
PWYLLGOR TRWYDDEDU A GYNHALIWYD AR 11EG 
CHWEFROR, 2021.  

9 - 12 

6. LLOFNODI YN GOFNODION CYWIR COFNODION CYFARFOD YR 
IS-BWYLLGOR TRWYDDEDU "B" A GYNHALIWYD AR:  

 

6 .1 9FED CHWEFROR 2021; 13 - 18 

6 .2 28AIN EBRILL 2021. 19 - 22 

7. GORCHYMYN I'R CYHOEDD ADAEL Y CYFARFOD.   

 NI DDYLID CYHOEDDI’R ADRODDIAD SY’N YMWNEUD Â’R MATERION 
CANLYNOL GAN EU BOD YN CYNNWYS GWYBODAETH EITHRIEDIG 
FEL Y’I DIFFINIWYD YM MHARAGRAFF 12 O RAN 4 O ATODLEN 12A I 
DDEDDF LLYWODRAETH LEOL 1972 FEL Y’I DIWYGIWYD GAN 
ORCHYMYN LLYWODRAETH LEOL (MYNEDIAD AT WYBODAETH) 
(AMRYWIO) (CYMRU) 2007 GAN EI FOD YN CYNNWYS GWYBODAETH 
AM UNIGOLYN PENODOL.  
 
OS BYDD Y PWYLLGOR AR ÔL CYNNAL PRAWF LLES Y CYHOEDD YN 
PENDERFYNU YN UNOL Â’R DDEDDF, I YSTYRIED Y MATER HYN YN 
BREIFAT, GORCHMYNNIR I’R CYHOEDD ADAEL Y CYFARFOD YN 
YSTOD TRAFODAETH O’R FATH. 

 

 

8. MR MICHAEL DAVID JAMES TRWYDDED YRRU DDEUOL 
CERBYD HACNAI/HURIO PREIFAT.  

23 - 24 

9. MR JASON DANIEL BAKER CAIS AM DRWYDDED YRRU 
DDEUOL CERBYD HACNAI/HURIO PREIFAT.  

25 - 26 

10. MR NIGEL ANDREW NOBES TRWYDDED YRRU DDEUOL 
CERBYD HACNAI/HURIO PREIFAT.  

27 - 28 

11. MRS JEANETTE DAVIES TRWYDDED YRRU DDEUOL CERBYD 
HACNAI/HURIO PREIFAT.  

29 - 30 



Mae'r dudalen hon yn wag yn fwriadol



 

 

 

 

PWYLLGOR TRWYDDEDU 

26 MAI 2021 
 

 

PENODI AELODAU I EISTEDD AR  
IS-BWYLLGORAU TRWYDDEDU 2021-22 

 

 

Argymhellion / Penderfyniadau Allweddol Sydd Eu Hangen: 

 

I ystyried a chytuno aelodau i eistedd ar y 2 is-bwyllgor Trwyddedu ar gyfer 2021/22. 
 

Rhesymau:  

 

Er mwyn sicrhau y caiff swyddogaethau'r Cyngor o dan ddarpariaethau’r Deddf Trwyddedu 
2003 eu gweithredu yn effeithiol, mae angen I’r Pwyllgor Trwyddedu cadarnhau aelodaeth y 
ddau Is-Bwyllgor Trwyddedu ar gyfer flwyddyn y Cyngor 2021/22.  

 

 

 
 

Ymgynghorwyd â’r Pwyllgor Craffu perthnasol  AMH 

Angen i’r Bwrdd Gweithredol wneud penderfyniad        NA 

Angen i’r Cyngor wneud penderfyniad     NA   
 

Aelod y Bwrdd Gweithredol sy’n Deiliad y Portfolio:  Cynghorydd P.M. Hughes 

 

Y Gyfarwyddiaeth:   

Prif Weithredwr 

 

Enw Pennaeth y Gwasanaeth: 

Linda Rees Jones 

 

 

Awdur yr Adroddiad: 

Gaynor Morgan 

Swyddi:  

 

 

Pennaeth Gweinyddiaeth a’r Gyfraith 

 

 

Rheolwr Gwasanaethau 
Democrataidd 

 

 

 

 

 

 

 

 

Rhif Ffôn:  01267 224026 

E-bost: GMorgan@sirgar.gov.uk 

EXECUTIVE SUMMARY 

LICENSING COMMITTEE  
 

26TH MAY 2021 
 

 

APPOINTMENT OF MEMBERS TO SIT ON LICENSING  
SUB-COMMITTEES 2021-22 

 
 
The Committee considers the following proposed membership in respect of Licensing Sub- 
Committees A & B:- 
 
Sub-Committee “A” 
 
Councillor Suzy Curry 
Councillor Mansel Charles 
Councillor Dorian Phillips 
Councillor Amanda Fox 
Councillor Ken Howell 
Councillor Jim Jones 
Councillor Elwyn Williams 
 
Sub-Committee “B” 
 
Councillor Penny Edwards 
Councillor Tyssul Evans 
Councillor Irfon Jones 
Councillor Andre McPherson 
Councillor Susan Phillips 
Councillor Edward Thomas 
Councillor Eirwyn Williams 
 
NOTE:  Three members of the Sub-Committee will be drawn from those seven members on a 
rotational basis on any given day. 
 

DETAILED REPORT ATTACHED?  NO 

IMPLICATIONS  
 

 

I confirm that other than those implications which have been agreed with the appropriate Directors / 
Heads of Service and are referred to in detail below, there are no other implications associated with this 
report : 

 

Signed:  Linda Rees-Jones                     Head of Administration & Law                           

 

 
Policy and 
Crime & 
Disorder  
 

Legal  Finance  ICT  Risk 
Management 
Issues  

Organisational 
Development  

Physical 
Assets   

NONE 

 
NONE  NONE  

 
NONE  

 
NONE  

 

 

NONE  

 

 

NONE  

 

 

 
 

CONSULTATIONS 
 

 

I confirm that the appropriate consultations have taken in place and the outcomes are as detailed below 

 

Signed:  Linda Rees-Jones                                       Head of Administration & Law                                             

 

 

1.Local Member(s): 

  N/A 

2.Community / Town Council:  

  N/A 

3.Relevant Partners: 

  N/A 

4.Staff Side Representatives and other Organisations: 

  N/A 

Section 100D Local Government Act, 1972 – Access to Information 
List of Background Papers used in the preparation of this report: 
 

THERE ARE NONE  
Title of Document 
 

File Ref No. Locations that the papers are available for public inspection  

PWYLLGOR TRWYDDEDU 
 

Dydd Iau, 11 Chwefror 2021 
 

YN BRESENNOL: Y Cynghorydd E.G. Thomas (Cadeirydd) 
 
Y Cynghorwyr:  
J.M. Charles, S.A. Curry, C.A. Davies, W.T. Evans, J.K. Howell, H.I. Jones, 
A.S.J. McPherson, J.S. Phillips, J.E. Williams a/ac D.E. Williams 
 
Yr oedd y swyddogion canlynol yn gwasanaethu yn y cyfarfod: 
J. Power, Uwch Swyddog Trwyddedu 
E. Jones, Arweinydd Trwyddedu 
R. Edgecombe, Rheolwr y Gwasanaethau Cyfreithiol 
S. Rees, Cyfieithydd Ar Y Pryd 
J. Corner, Swyddog Technegol 
M. Evans Thomas, Prif Swyddog Gwasanaethau Democrataidd 
R. Lloyd, Swyddog Gwasanaethau Democrataidd 
E. Bryer, Swyddog Gwasanaethau Democrataidd 
K. Thomas, Swyddog Gwasanaethau Democrataidd 
 
Siambr,  Neuadd Y Sir, Caerfyrddin, SA31 1JP - 10.00  - 11.30 yb 
 
1. YMDDIHEURIADAU AM ABSENOLDEB. 

 
Derbyniwyd ymddiheuriadau am absenoldeb gan y Cynghorwyr P. Edwards, A. 
Fox, a T.J. Jones 
 

2. DATGANIADAU O FUDDIANNAU PERSONOL. 
 
Ni ddatganwyd unrhyw fuddiannau personol. 
 
Croesawodd y Cadeirydd y Cynghorydd S Curry i'r cyfarfod wedi iddi gael ei 
phenodi yn ddiweddar yn aelod o'r Pwyllgor. 
 

3. ADOLYGIAD O DDATGANIAD Y POLISI TRWYDDEDU (DEDDF TRWYDDEDU 
2003) 
 
Derbyniodd y Pwyllgor adroddiad ar adolygiad a gynhaliwyd o Bolisi Trwyddedu'r 
Cyngor a oedd yn ofynnol yn ôl y ddeddfwriaeth i'w gynnal bob pum mlynedd. Er 
bod yr adolygiad diwethaf wedi'i gynnal yn 2015, nodwyd bod Polisi Trwyddedu 
presennol Sir Gaerfyrddin wedi'i fabwysiadu ym mis Ionawr 2019 yn dilyn 
ymgynghoriad a gynhaliwyd ynghylch mabwysiadu Asesiad o'r Effeithiau Cronnol 
mewn perthynas â Heol Awst, Caerfyrddin. 
 
Er mai'r bwriad gwreiddiol oedd cynnal yr ymgynghoriad ar yr adolygiad o'r polisi 
ym mis Mawrth 2020, dywedodd yr Arweinydd Trwyddedu fod hynny wedi'i oedi 
oherwydd pandemig Coronafeirws tan adeg fwy priodol a hefyd i weld a fyddai'r 
cyfnod adolygu statudol yn cael ei ymestyn o ganlyniad i'r pandemig hwnnw. Gan 
nad oedd y cyfnod adolygu 5 mlynedd wedi'i ymestyn, roedd yr ymgynghoriadau 
ar yr adolygiad o'r polisi wedi'u diwygio i ganolbwyntio ar y prif feysydd statudol er 
mwyn ymgynghori yn eu cylch am gyfnod cyfyngedig yn unig, gydag 

ymgynghoriad manylach i'w gynnal pan oedd argyfwng y pandemig wedi dod i 
ben.  
 
Nododd y Pwyllgor fod yr ymarfer ymgynghori wedi digwydd rhwng 14 Rhagfyr a 
10 Ionawr 2021 a bod tua 2,000 o unigolion a sefydliadau wedi derbyn y ddogfen 
ymgynghori, a nodwyd y canlyniadau yn yr adroddiad i'w hystyried.  
 
PENDERFYNWYD YN UNFRYDOL ARGYMELL I'R BWRDD GWEITHREDOL 
A'R CYNGOR: 
 
3.1 Bod Datganiad diwygiedig y Polisi Trwyddedu yn cael 

ei gymeradwyo; 
3.2 Bod yr Asesiad o'r Effeithiau Cronnol presennol yn 

cael ei gadw ar gyfer Heol yr Orsaf, Llanelli a Heol 
Awst, Caerfyrddin fel y manylir yn Adain 10 o'r Polisi 

 

 

  
 

4. PENODI CYNGHORYDD S.CURRY I EISTEDD AR IS BWYLLGOR 
TRWYDDEDU A 
 
Rhoddwyd gwybod i'r Pwyllgor, yn dilyn penodi'r Cynghorydd S. Curry yn aelod o'r 
Pwyllgor Trwyddedu, yn lle'r Cynghorydd F. Akhtar, y byddai angen i'r Pwyllgor ei 
phenodi i lenwi'r lle gwag ar Is-bwyllgor Trwyddedu 'A'.  
 
PENDERFYNWYD YN UNFRYDOL benodi'r Cynghorydd S. Curry i 
wasanaethu ar Is-bwyllgor Trwyddedu ‘A’ 
 

5. LLOFNODI YN GOFNOD CYWIR COFNODION CYFARFOD PWYLLGOR 
TRWYDDEDU A GYNHALIWYD AR 11 RHAGFYR 2020 
 
PENDERFYNWYD YN UNFRYDOL lofnodi cofnodion cyfarfod y Pwyllgor 
Trwyddedu a gynhaliwyd ar 11 Rhagfyr 2020, gan eu bod yn gywir. 
 

6. GORCHYMYN I'R CYHOEDD ADAEL Y CYFARFOD 
 
PENDERFYNWYD, yn unol â Deddf Llywodraeth Leol 1972, fel y'i newidiwyd 
gan Orchymyn Llywodraeth Leol (Mynediad at Wybodaeth) (Amrywio) 
(Cymru) 2007, orchymyn i'r cyhoedd adael y cyfarfod tra oedd yr eitemau 
canlynol yn cael eu hystyried, gan fod yr adroddiadau'n cynnwys 
gwybodaeth eithriedig fel y'i diffiniwyd ym mharagraff 12 o Ran 4 o Atodlen 
12A i'r Ddeddf. 
 

7. MR MARK DAVIES CAIS I ADNEWYDDU TRWYDDED YRRU DDEUOL 
CERBYD HACNAI/HURIO PREIFAT 
 
Bu'r Pwyllgor yn ystyried cais gan Mr Mark Davies, Hideaway, Heol y Pentre, 
Sanclêr am adnewyddu ei Drwydded Yrru Ddeuol ar gyfer Cerbyd Hacnai/Hurio 
Preifat. 
 
Bu'r Pwyllgor yn cyfweld â Mr Davies ynghylch ei gais a'r materion a godwyd gan 
yr Uwch-swyddog Trwyddedu 
 

Tudalen 10



 

 
 

Argymhellodd yr Uwch-swyddog Trwyddedu fod cais Mr Davies yn cael ei 
ganiatáu a'i fod yn cael rhybudd ynghylch ei ymddygiad yn y dyfodol. 
 
PENDERFYNWYD caniatáu cais Mr Mark Davies am adnewyddu ei Drwydded 
Yrru Ddeuol ar gyfer Cerbyd Hacnai/Hurio Preifat a rhoi rhybudd iddo 
ynghylch ei ymddygiad yn y dyfodol. 
 
Rheswm 
Ar sail y dystiolaeth a gyflwynwyd, roedd y Pwyllgor yn fodlon bod yr ymgeisydd yn 
rhywun addas a phriodol i feddu ar drwydded.   
 

8. MR DAVID IAN ELIAS CAIS I ADNEWYDDU TRWYDDED YRRU DDEUOL 
CERBYD HACNAI/HURIO PREIFAT 
 
Dywedodd yr Uwch-swyddog Trwyddedu wrth y Pwyllgor, o ganlyniad i 
ddigwyddiadau a oedd wedi codi ar ôl i agenda'r cyfarfod gael ei dosbarthu, ei fod 
yn gofyn am ohirio rhoi ystyriaeth i gais Mr Elias y diwrnod hwnnw.  
 
PENDERFYNWYD YN UNFRYDOL ohirio rhoi ystyriaeth i gais David Elias.  
 

9. MR RICHARD GORDON JONES CAIS AM DRWYDDED YRRU DDEUOL 
CERBYD HACNAI/HURIO PREIFAT 
 
Bu'r Pwyllgor yn ystyried cais gan Mr Richard Gordon Jones, Glannant House, 
Ffordd y Coleg, Caerfyrddin am Drwydded Yrru Ddeuol ar gyfer Cerbyd 
Hacnai/Hurio Preifat. 
 
Bu'r Pwyllgor yn cyfweld â Mr Jones ynghylch ei gais a'r materion a godwyd gan yr 
Uwch-swyddog Trwyddedu 
 
Argymhellodd yr Uwch-swyddog Trwyddedu fod cais Mr Jones yn cael ei wrthod. 
 
PENDERFYNWYD YN UNFRYDOL ganiatáu cais Mr Richard Gordon Jones 
am Drwydded Yrru Ddeuol ar gyfer Cerbyd Hacnai/Hurio Preifat a rhoi 
rhybudd iddo ynghylch ei ymddygiad yn y dyfodol. 
 
Rheswm 

Ar sail y dystiolaeth a gyflwynwyd, yr oedd y Pwyllgor yn fodlon bod yr ymgeisydd 
yn rhywun addas a phriodol i feddu ar drwydded.    
 
 
 
 
 

 
________________________    __________________ 
CADEIRYDD       DYDDIAD 

IS-BWYLLGOR TRWYDDEDU B 
 

Dydd Mawrth, 9 Chwefror 2021 
 

YN BRESENNOL: Y Cynghorydd H.I. Jones (Cadeirydd) 
 
Y Cynghorwyr:  
A.S.J. McPherson a/ac E.G. Thomas 
 
Yn bresennol fel cynrychiolwyr Awdurdod Cyfrifol:- 
D. Bizby – Heddlu Dyfwd Powys 
E. Jones – Pen-swyddog Trwyddedu – Cyngor Sir Caerfyrddin 
R. Edmunds – Rheolwr Materion Defnyddwyr a Busnes - Cyngor Sir Caerfyrddin 
V. Jones – Swyddof Safonau Masnach - Cyngor Sir Caerfyrddin 
 
Yr oedd y swyddogion canlynol yn gwasanaethu yn y cyfarfod: 
J. Corner, Swyddog Technegol 
M.S. Davies, Swyddog Gwasanaethau Democrataidd 
R. Edgecombe, Rheolwr y Gwasanaethau Cyfreithiol 
A. Eynon, Prif Gyfieithydd 
R. Lloyd, Swyddog Gwasanaethau Democrataidd 
A. Rees, Swyddog Trwyddedu 
K. Thomas, Swyddog Gwasanaethau Democrataidd 
 
Rhith-Gyfarfod 
 - 10.00  - 11.45 yb 
 
1. DATGAN BUDDIANNAU PERSONOL. 

 
Ni ddatganwyd unrhyw fuddiannau personol. 
 

2. CAIS AM ADOLYGU TRWYDDED SAFLE SANTA CLARA, SAN CLER, 
CAERFYRDDIN, SIR GAR SA33 4EE. 
 
 Rhoddodd Rheolwr y Gwasanaethau Cyfreithiol y wybodaeth ddiweddaraf i bawb 
a oedd yn bresennol am y weithdrefn ar gyfer y cyfarfod a oedd wedi'i drefnu i 
ystyried cais gan yr Arweinydd Trwyddedu ar gyfer Cyngor Sir Caerfyrddin am 
Adolygu'r drwydded safle mewn perthynas â thafarn y Santa Clara, Sanclêr, Sir 
Gaerfyrddin, yn dilyn ymweliad â'r safle gan yr Heddlu ac un o Swyddogion 
Safonau Masnach y Cyngor ar 8 Hydref 2020, pryd y nodwyd diffyg rheolaeth a 
threfn ar y safle. 
  
Nododd yr Is-bwyllgor fod y dogfennau canlynol ynghlwm wrth yr adroddiad:- 
 
Atodiad A - Copi o'r cais am adolygiad a dogfennau atodol; 
Atodiad B – Sylwadau Heddlu Dyfed-Powys; 
Atodiad C - Sylwadau Safonau Masnach; 
Atodiad D – Sylwadau eraill. 
 
Gwyliodd yr Is-bwyllgor hefyd ffilm camera corff o'r ymweliad â'r safle gan yr 
Heddlu a'r Swyddog Safonau Masnach ar 8 Hydref 2020, a thynnwyd sylw'r 

aelodau at y ffotograffau llonydd oedd wedi'u dosbarthu'n flaenorol o'r ffilm 
camera, ynghyd â datganiad ychwanegol gan Anwen Davies.  
 
Cyfeiriodd yr Arweinydd Trwyddedu at ei sylwadau ysgrifenedig, fel roeddent 
wedi'u nodi yn Atodiad A i'r adroddiad, ac amlinellu i'r Is-bwyllgor y digwyddiadau a 
arweiniodd at gyflwyno'r cais am adolygiad, sef yr ail gais o'i fath oedd wedi'i 
gyflwyno ar gyfer y safle hwn. Roedd yr adolygiad cyntaf wedi cael ei ystyried gan 
Is-bwyllgor Trwyddedu'r Cyngor ar 18 Awst 2020, lle'r oedd nifer o amodau 
ychwanegol wedi'u gosod ar gyfer gweithredu'r safle ac ar Oruchwylydd 
Penodedig y Safle (DPS). Amlinellodd y methiannau a nodwyd yn ystod yr 
ymweliad ar 8 Hydref, yn ogystal â thorri amodau presennol y drwydded, a 
ddangosai nad oedd y safle'n cael ei reoli'n ddigonol o hyd gan naill ai'r DPS neu'r 
deiliaid trwydded safle, neu fod y bobl hyn heb fod yn cymryd eu cyfrifoldebau o 
ddifrif. Barnwyd y byddai unrhyw amodau trwydded ychwanegol, neu waredu'r 
DPS, yn annhebygol o gael unrhyw effaith ar weithrediad y safle, ac felly roedd yr 
Awdurdod Trwyddedu o'r gred bod dirymu'r drwydded yn ymateb addas a 
chymesur i'r diffyg rheolaeth a threfn priodol ar y safle. 
 
Rhoddwyd cyfle i'r holl bartïon oedd yn bresennol holi'r Arweinydd Trwyddedu 
ynghylch ei sylwadau. 
 
Cyfeiriodd cynrychiolydd Awdurdod yr Heddlu at ei sylwadau ysgrifenedig, fel 
roeddent wedi'u nodi yn Atodiad B i'r adroddiad, ac amlinellu i'r Is-bwyllgor hanes 
diweddar gweithrediad y safle ynghyd â'r digwyddiadau a welwyd ar 8 Hydref gan 
un o swyddogion yr heddlu a swyddog safonau masnach, fel y gwyliwyd ar y ffilm. 
Gan mai hwn oedd yr ail gais am adolygiad yn sgil methiannau rheoli difrifol yn y 
safle o fewn chwe mis, roedd yr Heddlu o'r farn ei bod yn gywir ac yn gymesur i 
ddirymu'r drwydded safle oherwydd y diffyg rheolaeth a threfn priodol.  
 
Rhoddwyd cyfle i'r holl bartïon oedd yn bresennol holi cynrychiolydd Awdurdod yr 
Heddlu ynghylch ei sylwadau. 
 
Cyfeiriodd cynrychiolydd y Safonau Masnach at ei sylwadau ysgrifenedig, fel 
roeddent wedi'u nodi yn Atodiad C i'r adroddiad, ynghylch gweithrediad tafarn y 
Santa Clara, a chefnogodd y sylwadau uchod dros ddirymu'r drwydded safle fel 
ymateb addas a chymesur i'r diffyg rheolaeth a threfn priodol ar y safle. 
 
Rhoddwyd cyfle i'r holl bartïon oedd yn bresennol holi cynrychiolydd y Safonau 
Masnach ynghylch ei sylwadau. 
 
Ar ôl gwneud sylw ar y cais am adolygiad, datganodd y Cynghorydd Tyssul Evans 
ei gefnogaeth dros ddirymu'r drwydded a mynegodd ei siom ynglŷn â'r ffordd 
roedd y safle'n cael ei reoli, a'i gonsyrn ynghylch effaith bosibl hynny ar iechyd y 
cyhoedd yn ystod y pandemig presennol.  
 
Rhoddwyd cyfle i'r holl bartïon ofyn cwestiynau i'r Cynghorydd Evans ynghylch ei 
sylwadau.  
 
Mewn ymateb i'r sylwadau a wnaethpwyd, dywedodd Mr Reynolds, deiliad 
trwydded tafarn y Santa Clara, wrth yr Is-bwyllgor er mai ef oedd perchen y safle, 
cyfrifoldeb Mr Pearce, y DPS, a Mr Pearce yn unig, oedd rheoli'r safle o ddydd i 
ddydd a'r ddau ddigwyddiad dan sylw, a oedd wedi arwain at y ddau gais am 
adolygiad. Roedd wedi ymweld â'r safle gyda'r hwyr ar 8 Hydref ac wedi sylwi fod 

pawb yn cadw pellter cymdeithasol ac yn gwisgo gorchudd wyneb yn y modd 
priodol. Roedd wedi dweud wrth Mr Pearce am gofio'n ddiweddarach y noson 
honno fod cyfrifoldeb arno i'r perwyl hwnnw, oherwydd byddai'r dafarn yn fwy 
prysur gan fod gêm bêl-droed ar y teledu.  
 
Amlinellodd rôl bwysig y dafarn yn y gymuned a chyfeiriodd at y llu o fudiadau, 
clybiau, ac elusennau roedd y dafarn wedi'u cefnogi yn ystod y 52 o flynyddoedd y 
bu yn nwylo ei deulu. Yn dilyn y digwyddiad ym mis Hydref, roedd pedwar 
ymweliad dilynol gan yr Heddlu a Swyddogion Trwyddedu heb ddatgelu unrhyw 
broblemau pellach ar y safle. Roedd wedi gosod system camerâu teledu cylch 
cyfyng, yn ôl gofynion yr Heddlu, a oedd wedi costio £3k (gallai fonitro pethau 
wedyn ar ei ffôn symudol) ac roedd yn barod i dderbyn unrhyw ofynion pellach gan 
yr Heddlu neu'r awdurdod trwyddedu o ran gweithrediad y safle. Gofynnodd i'r Is-
bwyllgor gofio nad oedd dim problemau wedi codi cyn hyn yn ystod y 52 o 
flynyddoedd roedd y dafarn wedi bod ym mherchnogaeth ei deulu, a gofynnodd i'r 
aelodau beidio â dirymu'r drwydded.  
 
Rhoddwyd cyfle i bawb oedd yn bresennol ofyn cwestiynau i Mr Reynolds, deiliad 
y drwydded. 
 
Ar hynny bu i'r Is-bwyllgor 
 
BENDERFYNU'N UNFRYDOL gynnal sesiwn preifat er mwyn cael cyngor 
cyfreithiol yn unol â Pharagraff 16, Atodlen 12 i'r Ddeddf Llywodraeth Leol.  
 
Rhoddodd yr Is-bwyllgor ystyriaeth i'r paragraffau perthnasol o Ddatganiad 
Polisi Trwyddedu'r Awdurdod Trwyddedu a'r cyfarwyddyd a gyhoeddwyd 
gan yr Adran dros Ddiwylliant, y Cyfryngau a Chwaraeon (DCMS) a'r 
Swyddfa Gartref, a'r rheiny y cyfeiriwyd atynt gan yr awdurdodau cyfrifol. Yn 
benodol, rhoddodd yr Is-bwyllgor sylw i baragraffau 11.21, 11.22 ac 11.28 yn 
y cyfarwyddyd statudol oedd yn ymwneud ag adolygu trwyddedau safle. 
 
PENDERFYNODD YR IS-BWYLLGOR YMHELLACH, o ystyried yr holl 
dystiolaeth ger ei fron, y dylid dirymu'r Drwydded Safle ar gyfer tafarn y 
Santa Clara. 
RHESYMAU 
Wrth benderfynu ar y cais, yr oedd y ffeithiau canlynol yn hysbys i'r Is-bwyllgor; 
 

1. Ar 18 Awst 2020 adolygwyd Trwydded Safle'r Santa Clara oherwydd 
troseddau a gyflawnwyd gan y DPS, Richard Pearce, yn groes i'r 
Rheoliadau Coronafeirws a oedd mewn grym bryd hynny. 

2. Arweiniodd yr adolygiad hwn at ychwanegu amodau at y drwydded safle, a 
chytunodd y deiliad trwydded safle, Mr Reynolds, i hynny. Bwriad yr 
amodau ychwanegol oedd gwella'r ffordd roedd y safle'n cael ei reoli gan 
Mr Pearce a Mr Reynolds, er mwyn hyrwyddo'r amcan atal troseddu. 

3. Ar 8 Hydref 2020, ymwelodd swyddogion â'r safle a nodi bod y troseddau 
canlynol yn cael eu cyflawni. 
(a) Roedd y safle ar agor mewn modd a oedd yn mynd yn groes i amodau'r 

drwydded a osodwyd ar 18 Awst (Adran 136 o Ddeddf Trwyddedu 2003)  
(b) Torri Rheoliadau 12B, ac 14 o'r Rheoliadau Coronafeirws oedd mewn 

grym bryd hynny ynghylch cadw pellter cymdeithasol a gwisgo gorchudd 
wyneb.   

4. Roedd Mr Pearce (DPS) yn bresennol ar y pryd ac roedd ef ei hun yn 
cyflawni'r troseddau hyn, yn ogystal â helpu ac ategu pobl eraill i wneud 
hynny drwy beidio ag arfer ei awdurdod fel DPS i orfodi ei gwsmeriaid i 
gydymffurfio. 

5. Pan gafodd ei herio gan swyddogion dywedodd Mr Pearce ei bod hi'n 
'anodd rheoli'r holl stwff COVID pan oedd y pêl-droed ymlaen’ 

6. Ym mis Awst 2020 defnyddiwyd y safle i weithredu loteri anghyfreithlon 
ddidrwydded 

7. Nid oedd Mr Reynolds yn bresennol ar y safle ar 18 Awst na 8 Hydref pan 
oedd swyddogion yn bresennol 

8. Mr Pearce yw tenant y safle a'r DPS. Fodd bynnag, nid oes cytundeb 
prydles na thenantiaeth ysgrifenedig mewn grym.  

9. Nid oes dim hanes o droseddau nac anhrefn ar y safle. 
 
Roedd yr Is-bwyllgor yn rhoi pwys ar farn yr awdurdodau cyfrifol ac yn nodi'n 
benodol fod yr Awdurdod Trwyddedu, yr Heddlu a Safonau Masnach o'r farn ei 
bod yn addas ac yn gymesur i ddirymu'r Drwydded Safle er mwyn hyrwyddo'r 
amcan atal troseddu.  
 
Roedd yr Is-bwyllgor yn cydnabod bod yn rhaid i'w benderfyniad gael ei seilio ar 
dystiolaeth wirioneddol, ac nad oedd pryderon nac ofnau ynghylch yr hyn a allai 
ddigwydd, lle nad oedd tystiolaeth o'r fath i'w hategu, yn faterion y gallant roi 
ystyriaeth briodol iddynt. 
 
Yn seiliedig ar y dystiolaeth a osodwyd ger ei fron, roedd yr Is-bwyllgor wedi 
penderfynu bod y modd roedd Mr Pearce yn rheoli'r safle yn tanseilio'n 
uniongyrchol yr amcan trwyddedu o atal troseddau ac anhrefn, o ganlyniad i 
gyflawni troseddau o dan Ddeddf Trwyddedu 2003 a'r Rheoliadau Coronafeirws 
gan Mr Pearce a'i gwsmeriaid. Penderfynodd yr Is-bwyllgor ymhellach fod 
methiant Mr Reynolds fel deiliad Trwydded Safle i sicrhau bod y safle'n cael ei 
redeg yn briodol hefyd yn tanseilio'r amcan hwnnw ac wedi cyfrannu at gyflawni'r 
troseddau hynny. 
 
Nid oedd gan yr Is-bwyllgor unrhyw ffydd y byddai Mr Pearce yn cyflawni ei rôl fel 
DPS yn briodol ac yn rhedeg y safle yn unol â'r gyfraith.  Roedd hefyd o'r farn nad 
oedd Mr Reynolds yn debygol o allu sicrhau bod y safle, yr oedd yn gyfrifol 
amdano fel deiliad trwydded safle, yn cael ei redeg yn briodol ac yn unol â'r 
gyfraith.  
 
Roedd yr Is-bwyllgor wedi ystyried y dewisiadau eraill canlynol yn hytrach na 
dirymu'r drwydded, ac o'r farn na fyddent yn ddigonol i hyrwyddo'r amcan atal 
troseddu am y rhesymau canlynol 
 

1. Ychwanegu amodau pellach at y drwydded – ni chyflwynwyd unrhyw 
dystiolaeth i'r Is-bwyllgor y byddai unrhyw amodau trwydded ychwanegol 
penodol yn gamau gweithredu priodol i hyrwyddo'r amcan atal troseddu 

2. Gwaredu Mr Pearce fel DPS – Byddai hyn yn golygu byddai angen penodi 
DPS newydd. Fodd bynnag, byddai Mr Pearce yn dal i reoli'r safle o ddydd i 
ddydd ac nid oes rheidrwydd ar y DPS i fod yn bresennol ar safle pan mae 
ar agor. Felly nid yw'r Is-bwyllgor yn credu y byddai hyn yn effeithiol oni bai 
bod y DPS newydd wir yn rheoli'r safle o ddydd i ddydd 

3. Atal y drwydded dros dro - Mae'r safle ar gau ar hyn o bryd oherwydd y 
pandemig Coronafeirws. Mae'r Is-bwyllgor o'r farn felly na fyddai atal y 
drwydded safle dros dro yn gwneud dim i hyrwyddo'r amcan atal troseddu.  

 
Felly, mae'r Is-bwyllgor o'r farn mai'r unig opsiynau sy'n agored iddo yw gwneud 
dim neu ddirymu'r drwydded safle. Credai'r Is-bwyllgor y byddai gwneud dim yn 
fethiant ar ei ran i hyrwyddo'r amcan trwyddedu o atal troseddau ac anhrefn. O'r 
herwydd ni fyddai'n ymateb priodol i'r hyn oedd wedi digwydd  
 
Roedd yr Is-bwyllgor yn sylweddoli bod dirymu'r drwydded safle yn gam sylweddol 
ac nid oedd yn un roedd yn ei gymryd ar chwarae bach. Fodd bynnag, o ystyried y 
dystiolaeth a gyflwynwyd iddo ynglŷn â'r troseddau oedd wedi'u cyflawni ar y safle, 
yr oedd pob un ohonynt yn uniongyrchol gysylltiedig â rheolaeth wael ar y safle 
gan y DPS a'r deiliad trwydded safle, mae'r Is-bwyllgor yn teimlo bod dirymu'r 
drwydded yn rhywbeth mae'n rhaid iddo roi ystyriaeth ddifrifol iddo.  
 
O ystyried y canfyddiadau a amlinellwyd uchod na fyddai'r camau gweithredu eraill 
yn hyrwyddo'r amcan trwyddedu o atal troseddau ac anhrefn, roedd yr Is-bwyllgor 
yn fodlon bod dirymu'r drwydded safle yn yr achos hwn yn gam priodol i 
hyrwyddo'r amcan trwyddedu o atal troseddau ac anhrefn, ac yn ymateb cymesur 
i'r problemau a nodwyd yn ystod y gwrandawiad. 
 
 
 
 
 

 
________________________    __________________ 
CADEIRYDD       DYDDIAD 

IS-BWYLLGOR TRWYDDEDU B 
 

Dydd Mercher, 28 Ebrill 2021 
 

YN BRESENNOL: Y Cynghorydd H.I. Jones (Cadeirydd) 
 
Y Cynghorwyr:  
J.S. Phillips ac J.E. Williams* 
 
Hefyd yn bresennol fel sylwedyddion 
Y Cynghorwyr W.T. Evans ac E.G. Thomas* 
[*Oherwydd anawsterau technegol a gafwyd gan y Cynghorydd J.E. Williams yn 
ddiweddarach yn y cyfarfod, dirprwyodd y Cynghorydd E.G. Thomas, a oedd yn 
bresennol drwy gydol y cyfarfod fel 'dirprwy' posibl, ar ran y Cynghorydd Williams] 
 
Yn bresennol fel cynrychiolydd Awdurdod Cyfrifol:- 
D. Bizby, Awdurdod Heddlu Dyfed-Powys; 
Cwnstabl B. Ashton, Awdurdod Heddlu Dyfed-Powys; 
E. Jones, Arweinydd Trwyddedu, Cyngor Sir Caerfyrddin; 
 
Roedd y Swyddogion canlynol yn bresennol yn y cyfarfod: 
R. Edgecombe, Rheolwr y Gwasanaethau Cyfreithiol; 
K. Smith, Swyddog Trwyddedu; 
J. Corner, Swyddog Technegol; 
S. Rees, Prif Gyfieithydd; 
J. Owen, Swyddog Gwasanaethau Democrataidd; 
M.S. Davies, Swyddog Gwasanaethau Democrataidd. 
 
Rhith-Gyfarfod: 10.30 yb - 12.30 yp 
 
1. DATGAN BUDDIANNAU PERSONOL 

Ni ddatganwyd unrhyw fuddiannau personol. 
 

2. CAIS AM DRWYDDED SAFLE - KUBUS, 29 HEOL YR ORSAF, LLANELLI 
SA15 1AW 
Rhoddodd Rheolwr y Gwasanaethau Cyfreithiol wybodaeth i bawb oedd yn 
bresennol am drefn y cyfarfod, a hysbysodd yr Is-bwyllgor fod cais wedi dod i law 
gan Mr Aram Mahmood am drwydded safle ar gyfer Kubus, 29 Heol yr Orsaf, 
Llanelli i ganiatáu'r canlynol: 
 

Cyflenwi Alcohol, oddi ar y safle -  Dydd Llun i ddydd Sul 09:00-21:00; 
Oriau Agor - Dydd Llun i ddydd Sul 09:00-21:00. 

 
Nododd yr Is-bwyllgor fod y dogfennau canlynol ynghlwm wrth yr adroddiad: 
 

 Atodiad A – Copi o'r cais; 

 Atodiad B - Sylwadau'r Awdurdod Trwyddedu; 

 Atodiad C – Sylwadau Heddlu Dyfed-Powys;  

 Atodiad D - Sylwadau gan bobl eraill. 
 
Nid oedd yr Awdurdodau Cyfrifol eraill wedi gwneud sylwadau mewn perthynas â'r 
cais. Cyfeiriwyd at y dogfennau ychwanegol a ddosbarthwyd ar ran cynrychiolydd 

yr ymgeisydd a’r heddlu ac nid oedd unrhyw wrthwynebiadau iddynt. Ar hynny, 
cyflwynwyd sylwadau i'r Is-bwyllgor gan y rhai oedd a wnelont â'r mater.  
 
Cyfeiriodd cynrychiolydd yr Awdurdod Trwyddedu at ei sylwadau fel y manylwyd 
arnynt yn Atodiad B. Tynnwyd sylw, yn benodol, at y Polisi Effaith Gronnol yn 
ymwneud â rhan o Heol yr Orsaf, Llanelli, a fabwysiadwyd gyntaf gan yr Awdurdod 
ym mis Mawrth 2012 a'r ffaith bod y safle hefyd mewn ardal sy'n destun 
Gorchymyn Diogelu Mannau Agored Cyhoeddus. Rhoddwyd cyfle i'r holl bartïon 
holi cynrychiolydd yr Awdurdod Trwyddedu ynghylch y sylwadau a wnaed.   
 
Cyfeiriodd cynrychiolwyr Heddlu Dyfed-Powys at eu sylwadau, fel y manylwyd 
arnynt yn Atodiad C i'r adroddiad, a oedd yn cynnwys amodau posibl, a'r 
dogfennau ychwanegol a ddosbarthwyd. Rhoddwyd cyfle i'r holl bartïon holi 
cynrychiolwyr Heddlu Dyfed-Powys ynghylch y sylwadau a wnaed.  
 
Yna rhoddwyd cyfle i gynrychiolydd yr Ymgeisydd gyflwyno sylwadau ar ran yr 
ymgeisydd, a oedd yn bresennol, ac, yn benodol, cyfeiriodd at ail-greu trefn 
weithredu'r siop i leihau’r risgiau o ran troseddau a niwsans cyhoeddus ac 
amddiffyn plant.  Rhoddwyd cyfle i'r holl bartïon oedd yn bresennol holi 
cynrychiolydd yr ymgeisydd ynghylch ei sylwadau. 
 
PENDERFYNWYD YN UNFRYDOL gynnal sesiwn preifat er mwyn cael cyngor 
cyfreithiol yn unol â Pharagraff 16, Atodlen 12 i'r Ddeddf Llywodraeth Leol.  
 
Ar ôl ystyried y paragraffau perthnasol o Ddatganiad Polisi Trwyddedu yr 
Awdurdod Trwyddedu a'r cyfarwyddyd a gyhoeddwyd gan yr Adran dros 
Ddiwylliant, y Cyfryngau a Chwaraeon (DCMS) a chan y Swyddfa Gartref: 
 
PENDERFYNODD yr Is-bwyllgor, ar ôl ystyried yr holl dystiolaeth a roddwyd 
ger ei fron, y dylid gwrthod y cais. 
Y RHESYMAU: 
Wrth benderfynu ar y cais, roedd y ffeithiau canlynol yn hysbys i'r Is-bwyllgor: 
 

1. Mae 29 Heol yr Orsaf, Llanelli mewn ardal oedd wedi ei chlustnodi yn 
Natganiad Polisi Trwyddedu y Cyngor yn fan problemus o ran troseddau ac 
anhrefn ac mae'n destun Asesiad Effaith Gronnol (a adnewyddwyd yn 
2021). 

2. Mae 21 o safleoedd trwyddedig yn yr un stryd sy'n ffurfio ardal yr asesiad 
effaith gronnol (sydd wedi gostwng o 24 yn 2012). 

3. Mae'r eiddo hefyd mewn ardal sy'n cael ei chynnwys mewn Gorchymyn 
Diogelu Mannau Agored Cyhoeddus sy'n ymwneud ag yfed ar y stryd. 
(Adnewyddwyd yn 2020) 

4. Mae lefelau troseddau ac anhrefn sy'n gysylltiedig ag alcohol yn parhau i 
fod yn uchel yn Heol yr Orsaf er bod ychydig llai o safleoedd trwyddedig. 

5. Mae problem benodol yn ymwneud â grwpiau mawr o bobl feddw sy’n 
ymgynnull ar y stryd, yn gweiddi, ac yn rhegi ac yn dychryn trigolion lleol. 

6. Mae tystiolaeth bod y troseddau a'r anhrefn sy'n gysylltiedig ag alcohol 
sydd dan sylw yn gysylltiedig â chrynodiad safleoedd trwyddedig yn y stryd 
honno. 

7. Nid oes trwydded safle mewn grym ar y safle ar hyn o bryd. Gwrthodwyd 
ceisiadau blaenorol yn 2013 a 2019 (cadarnhawyd y penderfyniad diwethaf 
yn dilyn apêl) 

Roedd yr Is-bwyllgor yn rhoi pwys ar farn yr awdurdodau cyfrifol y byddai 
caniatáu'r cais yn tanseilio'r amcan trwyddedu o ran atal troseddau ac anhrefn. 
 
Roedd yr Is-bwyllgor yn cydnabod bod yn rhaid i'w benderfyniad gael ei seilio ar 
dystiolaeth wirioneddol, ac nad oedd pryderon nac ofnau ynghylch yr hyn a allai 
ddigwydd pe caniateid trwydded, lle nad oedd tystiolaeth o'r fath i'w hategu, yn 
faterion y gallai roi ystyriaeth briodol iddynt. 
 
Nododd yr Is-bwyllgor fod datganiad polisi trwyddedu y Cyngor yn creu 
rhagdybiaeth amodol na ddylid caniatáu'r cais hwn ac yn nodi mai dim ond mewn 
amgylchiadau eithriadol y dylid diystyru'r polisi. Nododd yr Is-bwyllgor ymhellach 
fod y polisi hefyd yn nodi bod honiadau y byddai safle trwyddedig yn cael ei reoli'n 
dda yn annhebygol o gyfiawnhau gwyro oddi wrth y polisi. 
 
Cyfrifoldeb yr ymgeisydd felly oedd dangos pam na fyddai caniatáu trwydded ar 
gyfer y safle hwn yn tanseilio'r amcan trwyddedu o ran atal troseddau ac anhrefn.  
 
Y cwestiwn allweddol oedd a fyddai ychwanegu safle trwyddedig arall at y 
crynodiad presennol yn Heol yr Orsaf yn tanseilio'r amcan trwyddedu o ran atal 
troseddau ac anhrefn. Y rhagdybiaeth yn y polisi trwyddedu oedd y byddai'n 
tanseilio'r amcan hwnnw. Ar sail y dystiolaeth a gyflwynwyd ger ei fron, roedd yr 
ymgeisydd wedi methu â dangos mewn modd a oedd yn bodloni'r Is-bwyllgor fod 
amgylchiadau eithriadol i'w cael i ddiystyru'r rhagdybiaeth honno a gwyro oddi wrth 
y polisi. 
 
Roedd yr Is-bwyllgor wedi ystyried a fyddai'r amodau trwyddedu ychwanegol a 
gynigiwyd gan yr ymgeisydd yn hyrwyddo'n ddigonol yr amcan trwyddedu o ran 
atal troseddau ac anhrefn. O ystyried y dystiolaeth a gyflwynwyd am droseddau ac 
anhrefn sy'n gysylltiedig ag alcohol yn Heol yr Orsaf a'r strydoedd cyfagos, roedd 
yr Is-bwyllgor yn fodlon na fyddai amodau o'r fath yn ddigonol i hyrwyddo'r amcan 
trwyddedu hwnnw, pe bai trwydded yn cael ei rhoi. 
 
Yn unol â hynny, roedd yr Is-bwyllgor yn fodlon y byddai caniatáu'r cais yn debygol 
o danseilio'r amcan trwyddedu o ran atal troseddau ac anhrefn ac felly gwrthododd 
y cais.  
 
Roedd yr Is-bwyllgor yn fodlon bod gwrthod y cais yn ymateb priodol a chymesur i 
broblemau troseddau ac anhrefn sy'n gysylltiedig ag alcohol yn Heol yr Orsaf a'r 
strydoedd cyfagos.  
 
 
 
 

 
________________________    __________________ 
CADEIRYDD       DYDDIAD 

